
Doktrinal nga Kahanas: Pagsukod sa 
Nakat-onan 1—Giya sa Pagtuon 
MANWAL SA SEMINARY ALANG SA BAG-ONG TUGON

Sag-uloha ang pakisayran ug ang mahinungdanong hugpong sa mga pulong sa kasulatan 
Sinatia ang mga tudling sa kasulatan sa doktrinal nga kahanas ug ang mahinungdanong hugpong sa mga pulong 
sa kasulatan. Mahimo ninyong i-download ug gamiton ang Doktrinal nga Kahanas sa mobile nga app sa pagta-
bang kaninyo sa pagribyo. 

Mateo 5:14–16. “Ipadan-ag ang inyong kahayag sa atubangan sa mga tawo.” 

Mateo 11:28–30. “Duol kamo kanako, kamong tanan nga gikapuyan ug gibug-atan sa inyong gipas-an ug 
papahulayon ko kamo.” 

Mateo 16:15–19. Si Jesus miingon, “Ihatag ko kanimo ang mga yawe sa gingharian sa langit.” 

Mateo 22:36–39. “Higugmaa ang Ginoo nga imong Dios. … Higugmaa ang imong isigkatawo.” 

Lucas 2:10–12. “Kay alang kaninyo natawo karon sa lungsod ni David ang Manluluwas nga mao ang Kristo 
nga Ginoo.” 

Lucas 22:19–20. Si Jesukristo misugo, moambit sa sakramento “aron paghandom kanako.” 

Lucas 24:36–39. “Kay ang espiritu walay unod ug mga bukog sama sa nakita ninyo nga ania kanako.” 

Juan 3:5. “Walay makasulod sa gingharian sa Dios gawas kon matawo siya pinaagi sa tubig ug sa Espiritu.” 

Juan 3:16. “Kay gihigugma pag-ayo sa Dios ang kalibotan ug tungod niini gihatag niya ang iyang bugtong Anak.”

Juan 7:17. “Ang buot magbuhat sa gisugo sa Dios mahibalo kon ang akong gitudlo gikan ba sa Dios.” 

Juan 17:3. “Ug kini mao ang kinabuhing dayon: nga ang mga tawo moila kanimo nga mao ang bugtong matuod 
nga Dios ug kang Jesukristo.”

Gamita ang doktrina sa tinuod nga mga sitwasyon sa kinabuhi 

•	 Paggamit og usa o daghan pang mga tudling sa kasulatan sa doktrinal nga kahanas aron sa pagtubag sa usa ka 
tawo nga mangutana, “Unsa ang gitudlo sa Bag-ong Tugon mahitungod sa pag-angkon og usa ka personal nga 
pagpamatuod nga ang doktrina nga gitudlo sa Simbahan gikan sa Dios?” 

•	 Kon magtudlo mo sa usa ka tawo mahitungod sa gugma sa Ginoo alang kanila, unsa nga mga tudling sa doktrinal 
nga kahanas sa Bag-ong Tugon ang mahimo ninyong gamiton? Unsaon ninyo paggamit kini nga mga tudling sa 
pagpasabot sa gugma sa Dios? 

Pag-andam sa pagpaambit kon hain sa mga tudling sa doktrinal nga kahanas ang labing nakaapekto kanimo. Unsa 
ang gitudlo niana nga tudling diha kaninyo mahitungod sa Langitnong Amahan ug ni Jesukristo? 

Mga Baroganan sa Pag-angkon og Espirituhanong Kahibalo 
Ribyoha ang mga parapo 5–12 sa “Pag-angkon og Espirituhanong Kahibalo” nga seksiyon sa Mahinungdanon nga 
Dokumento sa Doktrinal nga Kahanas (2022).


